Nafarroako Parlamentuko Mahaiak, 2016ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana María Beltrán Villalba andreak aurkeztutako galdera, Foru Ogasunak Nafarroako SICAVetatik lortutako zergen bidezko diru-bilketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko martxoaren 21ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko foru parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan. 

Foru Ogasunak Nafarroako SICAVetatik lortutako zergen bidezko diru-bilketaren zenbatekoa eskatzen dugu: 

1.- 2005etik 2014ra bitarteko diru-bilketa, bi urte horiek barne.  Informazioa urtez urte zehaztuta jaso nahi dugu. 

2.- Informazio horri berari dagokionez, SICAVen kopurua eta horietako bakoitzak urte bakoitzean ordaindutako zenbatekoa jaso nahi dugu (ez da beharrezkoa SICAVaren izena ematea). 

Iruñean, 2016ko martxoaren 15ean 

Foru parlamentaria: Ana Beltrán Villalba

